
زیــرەك،  لــە كاتژمێــری  لــەم چەنــد ســاڵەدا جگــە 
دەســتبەندی زیرەكیش بۆ چاودێری تەندروســتی بەرهەم 
هاتووە، كاتژمێرە هۆشمەندەكان جگە لەنیشاندانی كات، 
چاودێــری وردی تەندروســتی بەكارهێنەرەكەی دەكات، 
وەك مەودای رۆیشتن، پێوانی لێدانی دڵ، پێوانی رێژەی 
كالۆری لەدەستچوو..تاد. ئەوانەی حەزیان لە دەستبەند 
و كاتژمێری سمارت نییە، دەكرێت ئەڵقەی هۆشمەندی 
oura ring بــەكار بێنــن. ئەڵقەیەك ســەرەڕای جوانی 
و سەرنج راكێشیەكەی، دەكرێت 
چاودێــری، خــەو، لێدانی 

دڵ، رێــژەی هەناســەدان و ئۆكســیژن وەرگرتن، زانینی 
گەرمیی لەش، ژماردنی هەنگاوەكان و رێژەی كالۆری 

لەدەستچوو بزاندرێ.
قەوارەی ئەم گوستیلانە US6 تا US13یە. كێشی لە 
نێــوان 4 هەتــا 6 گــرام دایە. گوســتیلەكە دوو مۆدێلی 
balance و heritage هەیە و رەنگەكانی، رەش و ســپی 

و زێڕینی هەیە. 

ئەڵقەیەكی زیرەك شای ئەڵقەكەكانە

خێراترین شەحنكەرەوە بۆ مۆبایل و لاپتۆپ
ســەردەمێك كۆمپانیــا چینییــەكان تەنیــا كۆپیــان 
دەكرد، واتە لەبەرهەڵگرتنەوەی ئامێری كۆمپانیاكانی 
دیكەیان دەكرد. بەڵام كۆمپانیا زەبەلاحەكانی  هواوی 
و شیائومی دەستیان كردووە بە نوێگەرایی و داهێنانی 
نوێیــان كــردووە، بۆ نموونە كۆمپانیای »شــیائومی« 
لــەم ماوەیــەدا نوێترین تەكنەلۆژیای شــەحنی خێرای 
خۆی خستەڕوو، شەحنی خێرای سەد واتی، تەنیا لە 
ماوەی 17 خولەكدا، مۆبایلێك شــەحن دەكاتەوە، واتە 

لە سفرەوە بۆ سەد.
شــەحنە خێراكــە باترییەكــی 40 میلــی ئامپێــری 
لەگەڵدایــە. خێرایــی شــەحنكەرەوە نوێیەكــە دوو جــار 
خێراتــرە لــە superVOOC كە خێراترین تەكنەلۆژیە لە 
 super charge( جیهانــدا. ئــەم سیســتەمە خێراییە بــە
turbo( ناســراوە. ئــەم شــەحنكەرەوە خێرایــە بۆ گشــت 
ئامێرێك دەبێت تەنانەت بۆ لاپتۆپیش ئەوانەی شوێنی 

USB-Cیان هەیە.

شەحن و بارگاوی كردنی ئامێرە دیجیتالیەكانی وەك مۆبایل و لاپتۆپ و 
كامێرا و ..تاد، یەكێكە لە ئاریشەكانی ئەم سەردەمە، بۆیە بۆ وزە بەخشین 
بەو ئامێرانە چەندین شــێوازو سیســتەمی نوێ بەرهەم هاتوون، یەكێك لەو 
ئامێرانەی بۆ شــەحن كردنەوەی ســوودی لێوەردەگیردرێت، ئینجانەیەكە كە 
بەبێ وایەر ئامێرەكان شەحن دەكاتەوە. شەحنكەرەوەكە بە  )Oblio( ناسراوە 
و هی كۆمپانیای lexonە.  بەكارهێنەران دەتوانن مۆبایلەكانیان وەك گوڵێك 

بخەنە ناو گوڵدانەكە و شــەحن ببێتەوە. خاڵی جێگای ســەرنج لە شەحنكەرەوە 
گوڵدانەكــەدا ئەوەیــە جگــە لــە بــارگاوی كردنی مۆبایــل بە ســوود وەرگرتن لە 

تیشــكی ســەرووی وەنەوشــەیی گشــت باكتــری و مایكرۆبــەكان لە ماوەی ســێ 
خوڵەكدا لەبەین دەبات.

ئینجانەیەك شەحنیش دەكاتەوە

 PQ22UC بەنــاوی OLED لــەم ماوەیــەدا مۆنیتۆرێكــی نوێــی لە جۆری asus كۆمپانیــای

بەرهەم هێناوە. ئەم مۆنیتۆرە كوالیتی نیشــاندانی 4K و لە سیســتەمی HDR پشــتیوانی دەكا، 

بۆیە كوالیتییەكەی ئەوەندە بەرزە كە مرۆڤ هەســت دەكات لە پشــت جامێكی روونەوە وێنەكان 
دەبینێ.

دیزاینــی مۆنیتــۆری ناوبراویــش زۆر ســەرنج راكێشــە، دەكرێــت بــە شــێوەیەكی ئاســایی وەك 

تەلەڤزیۆنێك دابندرێ، دەكرێت لەسەر پایە و ستاندی تایبەتیش دابندرێ. ئەم مۆنیتۆرە لە شوێنی 

micro HDMI و دوو پۆرتــی USB-CTM ســوود وەردەگرێــت. خێرایــی گواســتنەوەی داتــاكان لەم 

مۆنیتۆرەدا پێنج گیگابایتە لە چركەیەكدا.

مۆنیتۆرێك دیزانێكی سەرنج راكێش و 
كوالیتیەكی بەرز

هەر جارە و وەڵامی 
پرسیارێك

خوێنەرێكــی بەڕێــز دەپرســێت چۆن 
جیاوازیی نێوان فلاش میمۆری عادی 
و ئەســڵی بزانم؟ خوێنــەری بەڕێز، لەم 
ســەردەمەدا كــە كۆپــی كــردن و لەبــەر 
زۆر  شــتێك  هەمــوو  هەڵگرتنــەوەی 
ئاســانە، لــە رووی رواڵەتــەوە نازاندرێ 
و  ئەســڵییە  میمــۆری  فــاش  كامــە 
كامەیان عادییە، یان كامەیان ماركەیە 
و كامەیان كۆپییە. لە رووی كێشەوەش 
چونكــە  هەڵنەســگێندرێ،  رەنگــە 
ئەوانــەی كۆپــی دەكــەن جــار هەیــە لە 
نــاوەوە پارچــە ئاســنێك دەخەنــە نــاوی 
بــۆ ئــەوەی كێشــی زیــاد بــێ، بــۆ ئەم 
رێگایــە تەنیــا چارەســەر بەكارهێنانــی 
لەوانــە  یەكێــك  تایبەتــە  پرۆگرامــەی 
پرۆگرامــی Check Flash، ناوەكــەی 
بەخۆیــەوە، واتە هەڵســەنگاندنی فلاش 
خێرایــی  پرۆگرامــە  ئــەم  میمــۆری، 
فلاشــەكە، قەوارەی فلاشــەكە، هەموو 
لایەنەكانــی تایبەتمەنــد بــە فلاشــەكە 
باس دەكات، ئیدی بەو پرۆگرامە دڵنیا 

دەبی كە فلاش ئەسڵییە یان كۆپیە. 

ئامێرێك بۆ گەیم و یاری

ئامێری هەمەكارەی گوگڵ
گــوگڵ ئیــدی هــەر ئەو ســایتە نییە كــە كاری بەدواداگەڕان و جیمێل بــكات، كۆمپانیای مەزنی 
گوگڵ لەم چەند ساڵەدا خەریكی بەرهەمهێنانی ئامێری گرنگی دیجیتالیە، بەرچاوترینیان چاویلكەی 
گوگڵ، مۆبایلی گوگڵ، سیستەمی دەنگی گوگڵ، لەم دواییەشدا ئامێری هەمەكارەی گوگڵە.. 
ئامێــری هەمــەكارەی گــوگڵ كە Google Home Hub ی پێدەگوترێ، بریتییە لە شاشــەیەكی 7 
ئینجی پایەدار، زیاتر وەك كاتژمێرێكی سەرمێز دەچێت، بەڵام زۆر ئەرك و كار ئەنجام دەدات. دەكرێت 
ئەلبومێكــی وێنەی دیجیتالی ســوودی لێوەربگری، راســتەوخۆ لەگەڵ گــوگڵ فۆتۆ پەیوەند دەدرێ 
و وێنەكانی ســەر گوگل فۆتۆ لە شاشــەكە نیشــان دەدرێن. دەكرێت وەك كاتژمێری ســەرمێز ســوودی 
لێوەربگیردرێــت. هەروەهــا وەك كامێــرای بەر دەرگاش بەكار دێت و پەیوەند دەدرێت لە زەنگی دەرگا و 
ئەو كەسەی لە پشت دەرگەیە دابندرێت و دەكرێت دەرگاشی پێبكرێتەوە. هەروەها لەگەڵ ئامێرەكانی 
ماڵەوە پەیوەند دەدرێت و وەك ریمۆت كۆنترۆڵ ســوودی لێوەردەگیرێت، ئەگەر گلۆپەكانت هۆشــمەند 
بن، دەكرێت بەهۆیەوە دابگرســێن یا بكوژێنەوە، هەروەها ئامێرەكانی دیكەش وەك تیڤی و سیســتەمی 
گەرمی و ساردی.. كەش و هەوا نیشان دەدات و لەگەڵ سیستەمی دەنگی گوگڵ پەیوەند دەدرێت 
و دەكرێت لە گوگڵ داوای گۆرانی مەبەست بكەی، یان پرسیار بكەی و یا هەواڵەكانت 

بۆ بخوێنێتەوە.

گەیم و یاری دیجیتالی لەم سەردەمەدا پانتاییەكی 
زۆری لە ژیانی گەنجان و هەرزەكاران داگیر كردووە، 
بەجۆرێــك هەندێــك خــووی پێوەدەگــرن و پێیــوە ئالوودە 
بوون، هەرچەندە ئەمە خوویەكی پەسەند نییە، بەڵام بۆ 
حەسانەوەی جەستە و مێشك ئەگەر بۆ ماوەیەكی كەم 
بێت كێشە نییە. ئامێرەكانی گەیم گەلێكن، لە مۆبایل 
و كۆمپیوتەرەوە بگرە هەتا ئامێرە تایبەتییەكانی گەیم. 
یەكێــك لــەو ئامێرانە ئامێــری win 2 maxە كە لەلایەن 
GPD بەرهەم هاتووە و سیستەمی ویندۆزی لەسەرە.

ئامێرەكە بچووكە و هەندێك لە مۆبایلێكی ئاســایی 
گەورەترە. هەروەك ئاماژە پێكرا سیســتەمی ویندۆزی 
لەســەرە و ئەویــش وینــدۆز 10 و نوێتریــن گەمــەكان 
لەســەر ئــەم ئامێــرە دەكرێنــەوە. ئامێرەكــە ئەگەرچــی 
 core بچووكــە بــەڵام چونكــە پرۆسیســتەری جــۆری
m3-7Y30 ULVی لەســەرە، هاوتــای كۆمپیوتەرێكی 
ســەرمێزە. شاشــەكەی 6 ئینجــە، كیبۆردێكــی نوێــی 
لەسەرە و دوگمەكانی گەورەن و بۆ پەنجەكان كێشەی 

نایەتە پێش.



IT

73 ژمارە )1214(  2019/4/16

ماڵپەرێك بۆ تێكەڵ 
كردنی چەند فایلێكی

فایلێكــی  جــار چەنــد  زۆر   mp3
فۆرماتــی  ناســراوترین  كــە   mp3
لەبەردەســتتدایە  دەنگییــە،  فایلــی 
نیــازت هەیــە ئــەم چەنــد فایلــە ببێتە 
یــەك فایل، بۆ نموونــە چەند گۆرانی 
هونەرمەندێكــن، دەتــەوێ ئــەم چەنــد 
بــە  و  فایــل  بەیــەك  ببــن  گۆرانییــە 
دوای یەكــدا گۆرانییــەكان بێــن. لــە 
پرۆگرامــی  ئەگــەر  كۆمپیوتــەردا 
تایبــەت بە تێكەڵكردنــی چەند فایلت 
هەبێ بۆ ئەوانەی شارەزای ئەم بوارەن 
ئاســانە، بــەڵام ئەگــەر پرۆگرامێكــی 
وات لەبەردەســت دانەبوو، مەبەستیشت 
بــوو ئــەم كارە بكەی، ئەمــە ماڵپەڕی 
Mergeaudio بەكار بێنە. لەســەرەتادا 
 choose files لــە بەشــی فایلــەكان 
ئــەو فۆرماتــەی  پاشــان  هەڵبژێــرە و 
مەبەســتە دیــاری بكــە و ناوێكــی لێ 
بنــێ، دواتر دوگمــەی merge دابگرە 
و  فایــل  بەیــەك  بــدەن  فایلكــەكان  و 

دایبەزێنە سەر كۆمپیوتەرەكەت.

كامێرای چاودێری بۆ تاریكیش دەگونجێت

كاتژمێــرە زیرەكــەكان لە بواری دیزاینەوە چ جیاوازییەكی ئەوتۆیان 
لەگــەڵ كاتژمێــری ئەنالــۆگ نییــە، تەنیــا كاركــردن و تواناكانیــان 

جیاوازە. لەم ماوەیەدا كاتژمێرێكی زیرەك كە لە شێواز و ستایلیشدا 
 nubia( لــە كاتژمێرەكانــی دیكــە جیــاواز دەكرێتــە بەنــاوی

Alpha( بەرهــەم هــات، كــە هەمــوو تایبەتمەندییەكــی 
مۆبایلی هەیە بەڵام وەك كاتژمێر لە دەســت دەخرێت، 
وەك كاتژمێرێكــی زیرەكیــش چاودێریــی تەندروســتی 

بەكارهێنەرەكەی وەك لێدانی دڵ، پێوانی رێگا، سووتاندنی 
وزە، چۆنییەتی خەو...تاد دەكات، دەكرێت بەو كاتژمێرە گوێ 
لە گۆرانیش بگری و وەڵامی پەیوەندییەكانیش بدەیەوە و وەك 

كامێرایەكیش وێنەی پێبگری. 
كێشــەیەكی كاتژمێرە زیرەكەكان ئەوەیە كە شاشەیەكەیان 
بچووكــە، بــەڵام ئەوەیــان شاشــەكەی چــوار ئینجــە و لــە 
جۆری OLEDیە. یەك گیكا رامەكەیەتی، 8 گیگابایت 
میمــۆری ناوخۆیەتــی. باترییەكــی باشــی لەگەڵدایــە و 

كامێراكەی پێنج میگاپیكسلە.

كاتژمێرێكی زیرەك بە 
دیزاینێكی جیاواز

كۆمپانیای شــیائومی كامێرایەكی چاودێریی بچووكی 
خســتەڕوو، كــە بــە جــۆری G2 Aqara ناســراوە. كامێــرا 
هــەم  تێدایــە،  باشــی  زۆر  تایبەتمەنــدی  چاودێرییەكــە 
ستایلێكی جوان و سەرنج راكێشی هەیە و شوێنێكی ئەوتۆ 
ناگــرێ، ئــەم تایبەتمەنــدی كامێــرای چاودێــری بەهێزی 

هەیە.
كامێراكە هەشــت هەستەوەری تیشــكی سووری لەسەرە 
و دەتوانێــت لــە مەودای هەشــت مەتری دوورەوە لە شــەودا 
فیلم هەڵبگرێتەوە. خاڵی جێگای ســەرنج ئەوەیە كامێراكە 
هیچ گلۆپێكی ســووری نییە هەتا كەســانی دیكە هەست 

پــێ بكــەن.. كامێراكــە زیرەكە بەو مانایە كە روخســارەكان 
دەناسێتەوە، رووخساری بەكارهێنەرانی و هەروەها ئەوانەی 
هامووشــۆ دەكــەن، تایبەتمەندییەكــی گرنگــی كامێراكــە 
ئەوەیــە كــە ئەگــەر گیاندارێكــی ماڵەوە ســەر لــە ژووری 
منــداڵان بدا، ئەوە زەنگــی ئاگاداركردنەوە بۆ ئەو مۆبایلە 

دەنێرێ كە پەیوەندی پێوە هەیە.
كامێراكە فیلمەكان لە ئینتەرنێتدا  هەروەها لە میمۆریدا 
رادەگــرێ، پەیوەنــدی دوو لایەنــەی هەیــە واتــە دەكرێــت 
وەڵامیش بداتەوە، مەبەست ئەوەیە ئەگەر یەكێك لە دوورەوە 

پەیوەندی كرد دەتوانێ بەو كامێرایە وەڵام بدەیەوە.


